
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মেঘ-মল্লার
DD DBB BDBDBDBD SSDyirB DB BBB BDDB SBS DD DDuS স্বতাড়ি তাহাকে কোলে উঠাইয়া লইলেন। ঘটিতে জল ছিল, বাহিরের ঘরে আসিয়া গণ্ডুষ করিয়া শিশুর মুখে ধরিতে পিপাসার তাড়নায় সে আগ্রহের সহিত উপরি উপরি বহু গণ্ডুষ জল খাইয়া ফেলিল ।
তৎপরে তিনি শিশুর মাতার মুখে শুষ্ক তৃণ জালাইয়া অগ্নি প্ৰদান করিলেন, মন্তকের কাছে কার রাখিয়া বিষ্ণুমন্ত্র জপ করিলেন। এইরূপে সংক্ষিপ্ত সৎকার। কাৰ্য্য শেষ করিয়া তিনি শিশুকে লইয়া সন্ধ্যার অন্ধকারে cन-दांएँी श्हड वांश्नि श्दलन।
কর্ণপুর আবার পৈত্রিক ভিটাতে ফিরিয়া আসিলেন। শুধু ফিরিয়া আসা নহে, তিনি এখন পুরা মাত্রায় সংসারী। জ্ঞাতি রসরাজের সঙ্গে দ্বন্দ বিবাদ করিয়া বিষয়-সম্পত্তি ও ধান্য-রোপণের ভূমি কাড়িয়া লইয়াছেন, ব্ৰাহ্মণ, অধমৰ্শকে দু’বেলা তাগাদ করেন। দুপুর-রৌদ্রে উত্তৰীয় মাথায় জড়াইয়া নিজের ক্ষেত্রে ক্ষেত্রে ধান্য-বপনের তদারক করিয়া ঘুরিয়া বেড়ান। বৃক্ষ বাটিকায় স্বহস্তে বহুদিন পরে ফল-ফুলের চারা রোপণ করেন।
কুড়াইয়া পাওয়া সেই শিশুটি এখন তাহার চক্ষের পুতলি। তাহাকে একদণ্ড চোখের আড়াল করিতে পারেন না । সমস্ত সকালটি সেই বহির্বাটিতে বসিয়া শিশুকে পথের লোকজন, গরু, শিবিকা-যাত্রী নববিবাহিত দম্পতিএই সব দেখাইয়া তাহাকে আমোদ দেন। লোকে আঙ্গুল দিয়া দেখাইয়া বলে, কর্ণপুরের কাণ্ড দেখ, তীর্থের পথ হইতে এক বন্ধন জুটাইয়া আনিয়াছে। হৃত-সম্পত্তি রসরাজ পাড়ায় পাড়ায় বলিয়া বেড়ায়, মৰ্কট বৈরাগ্যের প্রকৃতি সম্বন্ধে চৈতন্য মহাপ্ৰভু যে উক্তি করিয়াছেন তাহা কি আয় মিথ্যা হইবার ? হাতের কাছে দেখিয়া লণ্ড প্ৰমাণ ! শুভাকাঙ্ক্ষী বন্ধুলোকে কৰ্ণপুরের পুনরাগমনে আনন্দ প্ৰকাশ করেন।
কর্ণপুর এসব কথা শুনিয়াও শোনেন না। শিশু আজকাল ভাঙ্গা ভাঙ্গা কথা বলিতে শিখিয়াছে—তাহার মুখে আধা-আধা বুলি শুনিয়া তিনি দ্বাদশ বৎসর পূর্বের অন্তহিঁত আনন্দ আবার ফিরিয়া পান। তারও আগের কথা মনে হয়, যখন তঁাহার নব-বিবাহিতা পত্নী প্ৰথম ঘর করিতে আসিয়াছিল।

		 এই পাতা শেষ সম্পাদিত হয়েছে ০৭:১৪টার সময়, ২৭ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

